
 

 
 
 
 

ᑐᓴᕋᑦᓴᖅ 
 

ᖁᓪᓖᑦ ᐊᖏᔪᖅᑲᖓ ᐊᖏᔪᖅᑳᓪᓗ ᑐᒡᓕᖏᒃ ᑎᒃᑯᐊᖅᑕᐅᔫᒃ 
 
ᐃᖃᓗᐃᑦ, ᓄᓇᕗᑦ (ᒫᑦᓯ 25, 2008) - ᓕᐅᓇ ᐊᒡᓗᒃᑲᖅ, ᒥᓂᔅᑕ ᑲᒪᒋᔭᖃᕐᑐᖅ ᐊᕐᓇᐃᑦ 
ᐃᓕᓴᕆᔭᐅᓯᒪᓂᖏᓐᓂᒃ, ᐅᓪᓗᒥ ᐅᖃᐅᓯᖃᖅᑲᐅᔪᖅ ᑎᒃᑯᐊᖅᑕᐅᓂᖏᓐᓂᒃ ᑖᓇ ᐆᓪᓴᓐ-ᕼᐊᑯᖓᒃ 
ᐊᖏᔪᖅᑳᖑᓂᕐᒧᑦ ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᓐᓄᑦ, ᐊᒻᒪᓗ ᓃᕕ ᐅᐃᐅᓪᑭᓐᔅ ᐊᖏᔪᖅᑳᒧᑦ ᑐᒡᓕᐅᓂᕐᒧᑦ. 
 

“ᐱᒻᒪᕆᐅᒻᒪᑦ ᖁᓪᓖᒃᑯᓐᓄᑦ ᓴᖅᑭᔮᑦᓯᐊᕆᐊᖃᕐᓂᖏᓐᓄᑦ, ᓱᓕᔪᖅᓴᖅᑐᖓ ᑖᓇ ᓇᓗᓇᐃᖅᓯᓯᒪᓂᐊᕐᓂᖓᓂᒃ 
ᓄᓇᕗᒻᒥ ᐊᕐᓇᐃᑦ ᐱᕕᖃᖅᑎᑕᐅᑦᓯᐊᖁᓪᓗᒋᑦ ᐃᓚᐅᖃᑕᐅᑦᓯᐊᕈᓐᓇᖅᓯᖁᓪᓗᒋᑦ ᓯᕗᒧᒋᐊᖅᑕᐅᒍᓐᓇᖁᓪᓗᒋᑦ 
ᐊᕐᓇᐃᑦ ᐃᓕᓴᕆᔭᐅᓯᒪᓂᖏᑦ,” ᐅᖃᖅᓯᒪᔪᖅ ᐊᒡᓗᒃᑲᖅ. 
 

ᐆᓪᓴᓐ-ᕼᐊᑯᖓᒃ ᑎᒃᑯᐊᖅᑕᐅᓯᒪᓂᖓ ᐃᓱᓕᕝᕕᑦᓴᓕᒃ ᐋᒃᑑᐸ 31, 2008 ᐱᔪᓐᓇᖅᓯᒃᑲᓐᓂᓛᖅᑐᓂ 
ᑎᒃᑯᐊᖅᑕᐅᒃᑲᓐᓂᕈᓐᓇᓂᕐᒧᑦ. 
 

ᑲᑎᒪᔩᑦ ᐃᑲᔪᖅᓱᐃᒻᒪᑕ ᒪᕐᕉᓐᓂᒃ ᐊᖏᔪᖅᑳᒧᑦ ᑐᒡᓕᖃᕐᓂᕐᒥᒃ ᑕᐃᒪᐃᒻᒪᑦ ᓃᕕ ᐅᐃᐅᓪᑭᓐᔅ 
ᐊᐃᑉᐸᕆᔭᐅᓂᐊᓕᖅᑐᖅ ᓕᐅᓂ ᓇᐸ ᑕᕕᒧᑦ (ᓴᓪᓕᖅ). 
 

ᐅᐃᐅᓪᑭᓐᔅ ᐃᓚᒋᔭᐅᖃᑕᐅᔪᖅ ᑕᓪᓕᒪᓄᑦ ᑲᑎᒪᔨᕈᕋᑖᖅᓯᒪᔪᓄᑦ ᒥᓂᔅᑕᐅᑉ ᑎᒃᑯᐊᓚᐅᖅᑕᖏᓐᓄᑦ ᑲᑎᒪᔨᓄᑦ 
ᐊᕐᕌᒎᓐᓄᑦ ᒪᕐᕉᓐᓄᑦ, ᐃᓚᒋᔭᐅᖃᑕᐅᓪᓗᑎᒃ ᐱᕐᓇᑎ ᒥᖃᓲᖅ ᑏᓐ (ᑲᖏᖅᖠᓂᖅ), ᒦᑲ ᐊᓕᕙᖅᑕᖅ (ᐸᖕᓂᖅᑑᖅ), 
ᐊᓂ ᐃᖃᓗᒃᔪᐊᖅ (ᑲᖏᖅᑐᒑᐱᒃ) ᐊᒻᒪᓗ ᑐᕆᔅᑕ ᒨᓱ (ᐃᖃᓗᐃᑦ). ᐃᓚᒋᔭᐅᓕᕐᒥᔪᑦ ᑲᑎᒪᔨᐅᓯᒪᔪᑐᖃᕐᓄᑦ ᐋᓐ 
ᐊᐃᔅᓄ (ᐃᖃᓗᑦᑐᑦᑎᐊᖅ) ᐊᒻᒪᓗ ᐊᕐᓇᐅᔪᒃ ᐊᓗᑭ (ᑕᓗᕐᔪᐊᖅ). 
 

“ᓂᕆᐅᑦᓯᐊᖅᑐᖓ ᑕᑯᒍᓐᓇᖅᓯᓂᐊᕐᓂᓐᓂᒃ ᑲᑎᒪᔩᑦ ᐊᑦᓱᕉᑎᖃᖅᑎᓪᓗᒋᑦ ᐃᓚᐃᓐᓈᖅᑕᐅᑦᑕᐃᒪᑎᑦᓯᓂᕐᒧᑦ,” 
ᐅᖃᖅᓯᒪᔪᖅ ᐊᒡᓗᒃᑲᖅ. “ᐱᒻᒪᕆᐅᒻᒪᑦ ᓂᓪᓕᕆᐊᖃᑦᑕᕆᐊᖃᕐᓂᖏᑦ ᐊᕕᑦᑐᖅᓯᒪᓂᕐᒥ ᒐᕙᒪᐅᔪᑦ ᒐᕙᒪᑐᖃᒃᑯᓪᓗ 
ᐊᑐᐊᒐᓕᐅᖅᐸᓪᓕᐊᖃᑦᑕᑎᓪᓗᒋᑦ ᒪᓕᒐᓕᐅᖅᐸᓪᓕᐊᑎᓪᓗᒋᓪᓘᓐᓃᑦ ᐊᑦᑐᐃᓂᖃᕐᓂᐊᖅᑐᓂᒃ ᐊᕐᓇᓂᒃ 
ᐃᑲᔪᖅᓱᐃᒍᓐᓇᕐᓗᑎᓪᓗ ᓇᓖᕌᕈᑎᖃᖅᑎᑦᓯᒍᓐᓇᕐᓗᑎᓪᓗ ᓴᖅᑭᖅᓯᒪᔪᑦ ᑕᐃᒪᐃᒋᐊᖃᕈᑕᐅᑉᐸᑕ.” 
 

ᖁᓪᓖᑦ ᐱᔾᔪᑎᖏᑦ ᐱᓕᕆᐊᖃᕐᓂᕐᒧᑦ ᐃᓚᐃᓐᓈᖅᑕᐅᑦᑕᐃᓕᒪᑎᑦᓯᓂᕐᒧᑦ ᐊᕐᓇᓕᒫᓂᒃ ᓄᓇᕗᒻᒥ 
ᐅᖃᐅᔾᔨᒋᐊᖃᑦᑕᓂᒃᑯᑦ ᒐᕙᒪᒃᑯᓐᓄᑦ, ᖃᐅᔨᓴᖅᑎᓄᑦ, ᑭᒃᑯᑐᐃᓐᓇᕐᓂᒃ ᐃᓕᓐᓂᐊᖅᑎᑦᓯᓂᕐᒧᑦ 
ᐊᔭᐅᖅᑐᐃᒍᑎᖃᕐᓂᒧᓪᓗ. ᑲᑎᒪᔩᑦ ᑎᒃᑯᐊᖅᑕᐅᓂᖏᑦ ᒪᓕᑦᓯᐊᖅᑐᑦ ᓄᓇᓂ ᐊᒡᒍᑐᖅᓯᒪᔪᓃᖔᖅᑐᓂᒃ 
ᐃᓕᖅᑯᓯᖅᑎᒍᓪᓗ ᐊᔾᔨᒌᖏᓐᓂᐅᔪᓂᒃ ᓄᓇᕗᒻᒥ. 

ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒋᔪᓐᓇᖅᑕᐃᑦ: 
ᔮᔅᒦᓇ ᐱᐸ 
ᑐᑭᒧᐊᖅᑎᑦᓯᔨᐅᑲᐃᓐᓇᖅᑐᖅ ᑐᓴᕋᑦᓴᓕᕆᔨᒃᑯᓐᓄᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
(867) 975-5714  
 
 
ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 

